mataka’aa’ae lo cengelemao ’akapolini ana tavatolai,
omalramalrakanai ka keteekete, inakepe iki ana ’olrae ceve’e.
madhalamemita maesale ’ina tavatolai. maesalemita madhalame ’ina
tavatolai.

“aelrengenai Dhekai ’ina tavatolai, todhalroenai holrolo iname Dhekai.

toelaeliname ’anomaclae laalake miiname pelengenai holrolo.

talidhekainai, odholrokanai ka todhoma ’ipocinga’a
tavatolai, oomikinga ka pi’adha, mahasodhodha takaahodhange ila
dholro ’ipocinga’a tavatolai, lo mohilehe’eni, tohamoho ka todhe’elrehe
cengele mapini lo ’ipocinga’ani tavatolai. taadhi’inga dhona menana
pa’asilalrae takaocalraeni.

tapa’iidhedhemaeni Dhekai ’a, maiconganae ’akakocingaini ’ina
tavatolai.

to’alrtho’olrao, ’akadhalameli tavatolai, kasakaline takadhalame.
Dhoonai ta’apelepelengae ocao ona aikidha dhalopalringae valro maaovo’o
acilai, kamaalrangadha ’epe tavatolai la ’1 taecelrange vecenge, *anopapalra.

acilai Irana molodho mokela valriyoni Dhekai? ’alikinga dhona ’ina

tavatolai

tavatolai mataka’inoinoe ka ’aelrenge, ’alikinga dhona ’ina vecenge
tokocingaingi cengele.

patolimita pangepangeni aelrenge to’alriho’omita maiconganae ’ina
holrolo , odholrokadha ka pokavole zega tai’aeni ’aelrenge, maaha’eve
dhona odhiodhipi ’aelrenge, sinaiikingai vekenelre, pakahavehavehimite

tohamoho ’ina kapa ’aelrengenga ’olrao.

